
内容概要

　　《全宋诗（18）》所收各家诗，无论绿自别集，抑或辑自他书，均详注出处。
凡旧籍中一诗互见数人集中或名下而难以确定归属者，一律重收，各于题下互注又见。
凡可确证系他人之诗而误收或误题者，则移入存目，并说明原由。

章节摘录

　　好言天子神圣武，际天接地皆王土。
桑麻万里富中原，制作千年还太古。
白日亲观丹凤翔，黄河近报神鱼舞。
不须铁甲屯大荒，坐见长城倚天宇。
况君总发怀刚肠，往年司直中书堂；单骑走马绝瀚海，而今复使天一方。
平时出入虽故事，男儿举足安可量。
鄙人再拜赠公语，北边射猎云雪冈。
平安烽火三万日，羽林超距闲金汤。
年年蕃马输汉地，后车碾褴牵玄黄。
愿持成效献天子，归来跃出尚书郎。
归来跃出尚书郎，锵金鸣玉趋明光。
　　送朱彦文通直从庆阳辟命洛阳之人秀眉宇，束发从军心自许。
南彻梁江西瀚海，万里相从旧宾主。
庆州之险山作城，青冈路狭如鬬鼠。
我尝与君驰大漠，夜掘黄沙枕冰土。
君今重行计安出，羽檄搀枪待君处。
去年天狗堕地呜，今年拟破灵盐城。
男儿鞍马是常事，髀肉消尽须重生。
况君到日春风发，行云夜闭沙场月。
战马沾泥不用嫌，功成便浴雌人血。
君不见高平范公庆历时，往筑大顺人不知。
千金散士得死力，横山可取犹提携。
至今塞下呼老子，关中使者公之儿。
当年议奏千万语，攻守二策真可师。
勿云近事不足道，狄青之辈为偏裨。
　　送田百里归唐田百里，飘泊如云心似水，我每思之中夜起。
忽来访我黄河埃，抵掌欣欣不能已。
身形虽么磨，胆大无与比。
兹行若过汝水濆，为寄新诗与陈子。
　　⋯⋯

